
Maki 5:15 Dɛn mit di man we bin gɛt plɛnti dɛbul insay am sidɔm klos Jizɔs de lisin
to am. Di man bin soba ɛn i bin wɛr klos. Wɛn di pipul dɛn si dat, dɛn fred.

Duku 8:35 Plɛnti pipul rɔn go fɔ go luk. Dɛn mit di man we di dɛbul dɛn kɔmɔt
insay sidɔm de lisin to Jizɔs. I wɛr klos ɛn i soba. We di pipul dɛn si dat, dɛn
fred.

Ɔhisɔsi 'a Sɔ Mɔɛ Nu 17:11 Di pipul dɛn na Biria bin gladi fɔ yɛri di mɛsej we Pɔl
tɛl dɛn, pas di pipul dɛn na Tɛsalonayka. Dɛn bin gladi fɔ lisin wetin Pɔl de tɔk,
ɛn dɛn rid wetin rayt na Gɔd in Buk fɔ si if na tru Pɔl bin de tɔk.

Ɔhisɔsi 'a Sɔ Mɔɛ Nu 20:19 Una no se a nɔ bin de bost we a de wok fɔ di Masta.
Plɛnti tɛm dɛn Ju pipul kin mek mi at pwɛl ɛn a kin sɔfa wɛn dɛn kin de mek
bagin fɔ du mi bad.

Gboo Domi Ko a 7:25 A tɛl Gɔd tɛnki we mek wi Masta Jizɔs Krays sev mi. Na so
tin de go wit mi: A no se a want du wetin Gɔd in lɔ se, bɔt bikɔs mi na mɔta
lman a jɛs de fala mi at fɔ sin lɛkɛ slev.

Gboo Domi Ko a 8:6 If una jɛs de mɛmba wetin una at want nɔmɔ, dat go mek una
day; bɔt if una jɛs de mɛmba wetin Gɔd in Spirit want nɔmɔ, una go gɛt di tru
layf ɛn kol at.

Gboo Domi Ko a 8:27 Gɔd, we no wetin mɔta lman want na in at, no wetin di Spirit
min, bikɔs di Spirit de beg Gɔd fɔ in pipul dɛn ɛn i de tɔk wetin Gɔd insɛf want.

Gboo Domi Ko a 11:34 Na di tin dat we dɛn de tɔk we dɛn rayt na Gɔd in Buk se,
“Udat go no wetin di Masta de tink? Udat ebul fɔ advays am?

Gboo Domi Ko a 12:2 Una nɔ fɔ de du lɛkɛ aw di pipul dɛn na dis wɔl de du, bɔt
una fɔ lɛ Gɔd chenj una at so dat ɔl wetin una de tink ɛn du go chenj. Dat go
mek una ebul no wetin Gɔd want; dat na: wetin gud, wetin Gɔd lɛk, ɛn wetin
nɔbɔdi nɔ go ebul fɛn fɔlt pan.

Gboo Domi Ko a 12:16 Una fɔ kia fɔ ɔlman lɛkɛ aw una kia fɔ unasɛf. Una nɔ fɔ
prawd, bɔt una fɔ gri fɔ du dɛn wok we savant sɛf kin du. Una nɔ fɔ tink se una
gɛt plɛnti sɛns.

Gboo Domi Ko a 14:5 Sɔm pipul fil se wan de bɛtɛ pas dɛn ɔda de, ɛn ɔda pipul fil
se nɔ de nɔ bɛtɛ pas in kɔmpin. Una ɔl fɔ shɔ se wetin una de tink, rayt.

Gboo Domi Ko a 15:6 so dat una ɔl go prez Gɔd, we na wi Masta Jizɔs Krays in
Papa, wit wan at.

1 Gboo Saa Kɔyindi Ko a 1:10 Mi Kristiɛn brɔda dɛn, a tek Jizɔs Krays, wi Masta,
in nem, beg una mek una ɔl gɛt wanwɔd, mek una nɔ sheb sheb; una ɔl fɔ biliv
di sem tin ɛn mekɔp fɔ du di sem tin.

1 Gboo Saa Kɔyindi Ko a 2:16 Dɛn rayt na Gɔd in Buk se, “Udat no wetin Gɔd de



mɛmba fɔ du? Udat ebul tɛl Gɔd aw i fɔ du in wok?” Bɔt wi de tink lɛkɛ aw Krays
de tink.

2 Gboo Fean Bɔɛ Kɔyindi Ko a 7:7 Nɔto we i kam nɔmɔ bɔt na we i tɛl wi aw una
tɔk to am, na dat kɔrej wi. I tɛl wi se una want si mi bad bad, i se una sɔri bad fɔ
wetin bin bi, ɛn i tɔk igen se una tek ɔp mi biznɛs tra nga wan; so misɛf gladi
naw pas aw a bin gladi fɔs.

2 Gboo Fean Bɔɛ Kɔyindi Ko a 8:12 If una gɛt tin we una want gi bad bad, Gɔd go
gri fɔ wetin una gi bay wetin una gɛt, nɔto bay wetin una nɔ gɛt.  (1  Kronike
28:9)

2 Gboo Fean Bɔɛ Kɔyindi Ko a 9:2 Bikɔs a no se una want ɛp, ɛn a dɔn tɔk to di
pipul dɛn na Masi do nya, se, “Di Kristiɛn brɔda dɛn na Gris dɔn rɛdi fɔ ɛp una
sins las ia.” Plɛnti pan dɛn dɔn bigin ɛp we dɛn yɛri aw una want ɛp bad bad.

2 Gboo Fean Bɔɛ Kɔyindi Ko a 13:11 Mi brɔda dɛn, na di wɔd dat o! Una fɔ tray fɔ
de du wetin rayt ɔltɛm; una fɔ lisin wɛn a de tɔk to una fɔ mek una de du gud,
una fɔ gɛt wanwɔd wit una kɔmpin, ɛn una nɔ fɔ de mek plaba. So Gɔd we lɛk
ɔlman ɛn we de gi kol at go de wit una.

Gboo Ɛfisɔsi Ko a 4:23 Lɛ Gɔd in Spirit chenj una at ɛn wetin una de tink.
Gboo Fiipai Ko a 2:2-5 If na so i bi, una fɔ mek a gladi pas aw a gladi naw fɔ we

una gɛt  wanwɔd,  we una lɛk una kɔmpin, ɛn we una ɔl gɛt wan at ɛn wan
maynd fɔ du di wok. 3 Una nɔ fɔ jɛs de du dɛn tin we una want fɔ du nɔmɔ, una
nɔ fɔ du ɛni tin bikɔs una want mek dɛn prez una; una nɔ fɔ prawd, una fɔ fil se
ɔda pipul bɛtɛ pas una. 4 Una nɔ fɔ jɛs de mɛmba unasɛf nɔmɔ, una fɔ de
mɛmba ɔda pipul. 5 Una fɔ de tink ɛn du lɛkɛ Jizɔs Krays:

Gboo Fiipai Ko a 4:2 Yuo dia ɛn Sintiki, a de beg una, duya, una fɔ gɛt wanwɔd
lɛkɛ sista. Wetin du? Bikɔs una gɛt wanwɔd wit di Masta.

Gboo Fiipai Ko a 4:7 Gɔd go gi una kol at, we mɔta lman nɔ ebul ɔnda stand, we
nɔ go mek ɛni tin wɔri  una, bikɔs una gɛt wanwɔd wit  Jizɔs Krays.  (Ayzaya
26:3)

Gboo Kɔdɔsai Ko a 3:12 Fɔ du ɔl wetin di Ju Lɔ se, nɔto di sem lɛkɛ fɔ biliv Gɔd.
Wi rid na Gɔd in Buk se, “If pɔsin du ɔl wetin di Ju Lɔ se, di pɔsin go jɛs gɛt di
layf we di Ju Lɔ de mek pipul gɛt.”

2 Gboo Fean Bɔɛ Tɛsadonika Ko a 2:2 mek una nɔ mek dɛn kɔnfyus una ɔ mek
una wɔri if wetin una de tink nɔ rayt. Sɔntɛm pipul min se na wɛn wi de tɔk di
wɔd we Gɔd tɛl wi fɔ tɔk na in wi tɔk se di de we di Masta fɔ kam dɔn kam, ɔ na
wɛn wi de lan pipul bɔt Gɔd na in wi tɔk so, ɔ na lɛta a rayt dat.

2 Gboo Fean Bɔɛ Timoti Ko a 1:7 Di Spirit we Gɔd dɔn gi wi nɔto spirit we de mek
wi fred, i de mek wi gɛt maynd, i de put lɛk na wi at ɛn i de mek wi ebul kɔntrol
wisɛf.

Taitɔsi 2:6 Semwe so, yu fɔ wɔn di yɔng man dɛn fɔ de kɔntrol dɛnsɛf.
Gboo Ibu Mɔɛ N Ko a 8:10 Wɛn di tɛm rich, na di agrimɛnt dis we a go mek wit di

pipul dɛn na Izrɛl: A go mek dɛn no mi lɔ dɛn ɛn mek dɛn nɔ fɔgɛt dɛn. A go bi
dɛn Gɔd, ɛn dɛn go bi mi pipul.



1 Pita 1:13 Na dat mek una fɔ mekɔp una maynd fɔ du wetin una gɛt fɔ du, una fɔ
kɔntrol unasɛf ɛn una fɔ put ɔl una at pan di blɛsin we Jizɔs Krays go gi una di
tɛm we i go sho insɛf to ɔlman.

1 Pita 5:2 Una fɔ kia fɔ dɛn pipul we Gɔd lɛf na una an lɛkɛ shɛpad we de mɛn
ship. Una nɔ fɔ du lɛkɛ se na fos dɛn de fos una, una fɔ kia fɔ dɛn wit opin at; ɛn
una nɔ fɔ wok fɔ mɔni nɔmɔ, bɔt bikɔs una gladi fɔ wok.

2 Pita 3:1 Mi padi dɛn we a lɛk, dis na di sɛkɛn tɛm we a de rayt una. Dɛn tu lɛta
ya we a dɔn rayt una na fɔ mɛmba una bɔt dɛn tin we a bin dɔn tɛl una, so dat
una go ebul tink bɔt dɛn tin we dɛn rayt.

Chimisi 1:17 Na Gɔd nɔmɔ de gi wi ɔl dɛn tin we gud ɛn we mek wi nɔ want ɛni tin
mɔ. Na Gɔd mek di san, di mun ɛn di sta dɛn. Gɔd nɔ de chenj, i nɔ de lɛf wi na
dak afta i dɔn mek layt shayn pan wi. (Job 23:13)

Ko Ɔ Nundenɛ 17:9 “Na dat mek pipul fɔ gɛt sɛns ɛn dɛn fɔ sabi wetin dɛn tin ya,
min. Di sɛvin ed dɛn na di sɛvin ay il dɛn we di uman bin sidɔm pan. Ɛn igen
dɛn min sɛvin king:

Bad Tink Gɔd in Buk   - Bad Mind Scriptures

Maki 7:21 Na di at de mek pɔsin mekɔp fɔ du bad, fɔ liv fri layf, fɔ tif, fɔ kil, (Ɛzi
kayel 38:10)

Duku 12:29 “Una nɔ put una at pan wetin una go it ɛn wetin una go drink, ɛn una
nɔ wɔri bɔt dat!

Ɔhisɔsi 'a Sɔ Mɔɛ Nu 12:20 Ɛrɔd bin vɛks bad pan dɛn pipul na Taya ɛn Saydɔn,
so di pipul dɛn na dɛn tu tɔng de gɛda wan ples fɔ go tɔk to am. Di fɔs tin we
dɛn du, dɛn mek wanwɔd wit di bigman we de luk ɔl di king in prɔpati. Dis man
ya bin nem Blastɔs. Dɛn go to Ɛrɔd go beg am mek dɛn ɔl gɛt wanwɔd, bikɔs di
it we dɛn bin de it bin de kɔmɔt na di kɔntri we Ɛrɔd bin de rul.

Ɔhisɔsi 'a Sɔ Mɔɛ Nu 14:2 Bɔt dɛn Ju pipul we nɔ bin gri fɔ biliv pan Jizɔs put wɔd
na dɛn pipul we nɔto bin Ju dɛn yes ɛn dɛn du di Kristiɛn dɛn bad.

Gboo Domi Ko a 1:28 Bikɔs mɔta lman nɔ gri fɔ put dɛn at pan di tru tin we dɛn no
bɔt Gɔd, Gɔd dɔn lɛf dɛn fɔ du di bad tin we de na dɛn at, so naw dɛn jɛs de du
dɛn tin we dɛn nɔ fɔ du.

Gboo Domi Ko a 8:6,7 If una jɛs de mɛmba wetin una at want nɔmɔ, dat go mek
una day; bɔt if una jɛs de mɛmba wetin Gɔd in Spirit want nɔmɔ, una go gɛt di
tru layf ɛn kol at. 7 So, if mɔta lman jɛs de mɛmba wetin in at want nɔmɔ, dat go
mek i nɔ lɛk Gɔd; i nɔ go de du wetin Gɔd in lɔ se, ɛn i nɔ go ebul du am sɛf.

Gboo Domi Ko a 11:20 Dat na tru! Gɔd brok dɛn kɔmɔt bikɔs dɛn nɔ bin biliv, ɛn i
lɛf una na di ples we dɛn bin de, bikɔs una biliv. Bɔt una nɔ fɔ prawd bikɔs una
dɔn tek di ples we dɛn bin de, una fɔ fred Gɔd.

2 Gboo Fean Bɔɛ Kɔyindi Ko a 10:5 wi de tek dɛn pwɛl dɛn tin we de mek pipul



prawd we mek dɛn nɔ want fɔ no Gɔd; wi de yus dɛn fɔ mek pɔsin tap fɔ tink ɛni
tin we go mek i nɔ du wetin Gɔd se i fɔ du, so i go chenj ɛn i go want du wetin
Gɔd se i fɔ du.

2 Gboo Fean Bɔɛ Kɔyindi Ko a 11:3 A de fred mek sɔm ɔda tin dɛn nɔ go na una
ed we go mek una nɔ de fɔ Krays in wan gren, jɛs lɛkɛ aw di snek bin tek kɔni
sɛns mek Iv ful.

Gboo Ɛfisɔsi Ko a 2:3 Wisɛf bin tan lɛkɛ dɛn, wi bin jɛs de du wetin wi fil fɔ du ɛn
wetin wi at gi wi fɔ du; Gɔd bin fɔ vɛks pan wi lɛkɛ aw i vɛks pan dɛn ɔda pipul.

Gboo Ɛfisɔsi Ko a 4:17 A de tek di Masta in nem fɔ tɔk to una ɛn wɔn una se, una
nɔ fɔ liv di layf igen we dɛn pipul we nɔ no Gɔd de liv.

Gboo Kɔdɔsai Ko a  1:21 Wɛn a kɔmɔt na Jerusɛlɛm, a go na sɔm ples dɛn na
Sirya ɛn Sili shya. (Pare bul 21:27; Ɛzi kayel 23:17)

Gboo Kɔdɔsai Ko a 2:18 If a bigin du ɔl wetin a bin dɔn se a nɔ go du, dat min se
a dɔn brok di Lɔ ɛn a de sin fɔ tru.

1 Gboo Saa Tɛsadonika Ko a 5:14 Wi brɔda dɛn, wi de beg una fɔ tɛl dɛn pipul we
nɔ want du natin se dat nɔ rayt, una fɔ kɔrej dɛn pipul we de fred, una fɔ ɛp dɛn
pipul we nɔ ɔnda stand Gɔd biznɛs gud, ɛn una fɔ bia wit ɔlman.

2 Gboo Fean Bɔɛ Tɛsadonika Ko a 2:2 mek una nɔ mek dɛn kɔnfyus una ɔ mek
una wɔri if wetin una de tink nɔ rayt. Sɔntɛm pipul min se na wɛn wi de tɔk di
wɔd we Gɔd tɛl wi fɔ tɔk na in wi tɔk se di de we di Masta fɔ kam dɔn kam, ɔ na
wɛn wi de lan pipul bɔt Gɔd na in wi tɔk so, ɔ na lɛta a rayt dat.

1 Gboo Saa Timoti Ko a 6:5 ɛn i de mek dɛn man we nɔ de tink rayt ɛn we nɔ sabi
igen wetin tru bɔt Krays, agyu ɔltɛm. Dɛn fil se Gɔd yon we na in fɔ tek jɛntri. Yu
nɔ fɔ gɛt natin fɔ du wit dɛn.

2 Gboo Fean Bɔɛ Timoti Ko a 3:8 Lɛkɛ aw Janiz ɛn Jambriz nɔ bin de fɔ Mozis, na
semwe so, dɛn man ya nɔ de fɔ di tru tin dɛn na pipul we nɔ de tink rayt ɛn nɔto
di rayt tin dɛn biliv bɔt Gɔd.

Taitɔsi 1:15 Ɔltin klin to pipul we gɛt klin at; bɔt natin nɔ klin to pipul we nɔ gɛt klin
at ɛn we nɔ biliv Gɔd, bikɔs na dɔti tin dɛn de mɛmba ɛn na dat de na dɛn at.

Gboo Ibu Mɔɛ N Ko a 12:3 Una fɔ mɛmba Jizɔs we bin bia wɛn dɛn bad pipul we
nɔ bin lɛk am, mek i sɔfa, so dat una nɔ go taya fɔ biliv pan am ɛn una at nɔ go
pwɛl.

Chimisi 1:7/8 Pɔsin lɛkɛ dat jɛs de chenj chenj in maynd. Da pɔsin de fɔ no se Gɔd
nɔ go gi am ɛni tin.

